REZIME RADA

Magistarskim radom Semira Fejzića, dipl. inž. rud, pod naslovom "Upotreba savremene ankerne podgrade na otkopima u rudniku mrkog uglja Zenica" izvršena su i prikazana istraživanja mogućnosti poboljšanja sistema podgrađivanja komornih otkopa u uslovima rudnika mrkog uglja Zenica. 

Na bazi raspoloživih istražnih podataka o ležištu, dosadašnjih iskustava na otkopavanju, vlastitih istraživanja, svjetskih naučnih i praktičnih dostignuća u ovoj oblasti, u radu je data analiza i ocjena sadašnjeg načina podgrađivanja komornih otkopa, koje je ocijenjeno kao neadekvatno i to sa stanovišta sigurnosti, iskorištenja rezervi i ekonomičnosti, te prijedlozi poboljšanja. 

Sadržaj rada obuhvata: obrazloženje potreba osavremenjivanja podgrade otkopa na ovom rudniku; teoretske osnove ankerne podgrade, podjelu i opis vrsta i tipova ankera; pomoćna sredstva za ankernu podgradu; karakteristične primjere ankerisanja; proračune parametara ankerne podgrade za komorne otkope; prikaz i analizu rudarsko-geoloških uslova za primjenu ankerne podgrade; prijedloge za izbor savremenih ankera sa prijedlogom poboljšanja načina podgrađivanja i očekivani efekti predloženih rješenja.

